
北配位不同且典章不可紊乃止○時江彬等統領邊軍

數萬扈從恃恩跋扈傲狼無人臣禮下視公卿潜懷不軌

時山西喬宇爲南京兵部尙書獨任留守機務諸司皆倚

之爲重宇持正而鎮之以靜每事稍裁抑之彬亦敬憚不

敢肆一日彬遣兵官索各城門鎖鑰城中驚駭督府遣人

來謀于宇宇曰守備者所以謹非常城門鎖鑰孰敢取與

雖天子詔奈何督府乃以宇言拒之竟寢彬每假傳旨有

所求爲日數十通宇每得旨必請面奏彬計不行○執黨

逆畢眞劉瑯劉璟都指揮廖鵬齊佐王準都督同知王獻

等下錦衣獄坐通謀宸濠及朱寧黨也

二月會試天下舉人命禮部左侍郎兼學士石瑶侍讀學

士李廷相爲考試官取張治等三百五十人以　上南廵

故未廷試

三月楊廷和毛紀題請囘鑾舉大禮以安人心切惟大祀

之禮行于正月社稷之祀舉在仲春　𡥉貞皇后大祥在

二月二日禮見卽時祔廟今俱改卜至再甚爲非宜天下

朝覲官員吏部考察　上請未奉定奪各官離任旣久政

務悉廢殿試進士之制亦已踰期自去秋　聖駕南行至

今八月有餘在京在外各衙門題奏俱未蒙發出施行伏

望亟賜頒師囘京舉行前項大禮各衙門題奏文書早賜

--

發出母致事務久稽致生他虞不報○張忠朱泰屢矯僞

命召王守仁不赴乃讒于　上前謂守仁必反　上問曰

何以驗其必反對曰試召之必不至張永聞之乃密遣人

報守仁旣而召守仁守仁卽行忠等復拒之蕪湖守仁入

九華山宴坐　上使覘之曰王守仁學道人也召之卽至

安得反乎仍命還江西從湖口過南康過開先寺刻山石

紀擒宸濠事于讀書臺後

五月　上在南京幸牛首山宿焉○江西大水

秋　上駐蹕南京旣久復有遊蘇杭泛江浙泝湖湘登武

當之意畿內邵縣供給繁難梁儲蔣冕自執章奏懇請囘

鑾泣跪于行宮門外自未至酉　上遣中官取奏入且諭

之起對曰臣未奉旨不敢起中官復出傳旨云已知道日

下便要囘鑾儲等乃起

閏八月　上詣𡥉陵受江西俘遂旋蹕發龍江壬寅漁于

江口次目如瓜州避雨民家夕宿望江樓癸卯自瓜州濟

江登金山遂如鎮江幸致仕大學士揚一清第明日復幸

焉入書室取冊府元龜文獻通考以進又明日飲于其第

樂作分題製詩十章賜一清命和進爲易數字一清卑有

所獻　上大悅及駕還凡五幸焉又幸故大學士靳貴第

時柩在堂　上臨撫嗟慞之命所從番僧爲誦經薦福庚

